
Sin buna via – lain ans legrar!
DA BARBARA JANOM STEINER,
CUSSEGLIERA GUVERNATIVA*

V us enconuschais il 
proverbi: «Da quai 

ch’il cor è plain, pleda la 
bucca.»

G ea, mes cor è plain 
plaschair e quai vuless 

jau gugent far a savair:

J au ma legrel che passa 
200 represchentantas e 

represchentants d’autor
itads han chattà ier suenter
mezdi la via a la dieta da 
vischnancas en l’Arena a 
Cazas per sa laschar infur
mar d’emprim maun da
vart las fatschentas curren
tas da mes departament. Il 
chantun e las vischnancas 
pon sa scuntrar sin il me
dem nivel e prender per 
mauns las sfidas en il spiert 
da partenadi. Quest spiert è 
stà da sentir ier ina giada 
dapli. 

J au ma legrel er che nus 
ans avischinain constan

tamain a la finamira «Fer
mas vischnancas – in ferm 
chantun»: Entant che nus 
avevan l’onn 2006 anc 207 
vischnancas èn quai l’onn 
proxim anc 114. Guardond 
sin las cifras èn svanidas 93 
vischnancas (betg da con
funder cun ils vitgs!), per
suenter èn resultadas 32 
vischnancas pli fermas e pli 
autonomas. Il princip da 
«bottom up» sa cumprova e 

las vischnancas prendan 
ord atgna persvasiun la via 
da la refurma da vischnan
cas.

J au ma legrel ch’il pievel 
grischun ha approvà 

l’onn passà dus projects im
purtants concernent il fe
deralissem: la refurma da la 
gulivaziun da finanzas e la 
refurma dal territori. Tuts 
dus projects èn stads sut 
l’ensaina dal rinforzament 
da las vischnancas. Perquai 
èsi er stà consequent ch’il 
cussegl grond ha acceptà en 
la sessiun d’avust – en il 
senn da la regenza – l’in
cumbensa concernent il 
rinforzament da las vi
schnancas. 

J au sun ma legrada da le
ger e d’udir co ch’ins ha 

recepì la realisaziun da la 
refurma da la gulivaziun da 
finanzas. «Sche politicheras 
tegnan pled», èsi stà da le
ger en in commentari. Jau 
hai gì grond plaschair, per
tge che ozendi vegni em

pruvà memia savens da 
semnar discordia tranter la 
politica e la populaziun.

J au ma legrel co che la 
realisaziun da la refurma 

dal territori va vinavant. 
Natiralmain datti numerus 
craps da stgarpitsch, ma 
tuts èn superabels. Plina
vant èn las vischnancas evi
dentamain conscientas da 
lur incumbensa – e las re
preschentantas ed ils repre
schentants da las instituzi
uns che vegnan abolidas èn 
apparentamain conscients 
da lur responsabladad per 
ina liquidaziun minuziusa.

J au ma legrel ch’igl è 
reussì l’ultim decenni a 

la pli gronda part da las 
vischnancas grischunas da 
rinforzar lur basa finanzia
la. Er grazia a contribuzi
uns da terzas varts e natiral
main dal chantun. Quai 
quietescha gist en vista al 
futur.

M es plaschair dastga er 
esser voss plaschair. 

E quai manegel jau ord fer
ma persvasiun. Grazia che 
vus ma dais l’occasiun da 
dastgar m’engaschar per il 
Grischun. In Grischun che 
s’occupa activamain da las 
sfidas da l’avegnir e che 
agescha en moda emper
mettenta!

* Barbara Janom Steiner è scheffa 
dal Departament da finanzas e vi
schnancas dal Grischun.

Per gronda part surtratg e precipitaziuns
Situaziun generala: Ina zona 
cun aria fraida cuntanscha il vest 
da la Svizra.
Oz: En l’ost e las Alps fermamain 
surtratg e per part er precipita
ziuns. En la Bassa scleridas. En 
il sid avantmiezdi precipita
ziuns, suentermezdi scle
ridas. Temperaturas 
maximalas durant il di 
en il nord enfin 17 grads, 
en il sid enfin 22 grads.
Prognosas: Sonda e dumengia en
il nord variabel, per part precipi
taziuns. La dumengia naiv enfin
1900 meters. Glindesdi variabel
cun scleridas, mardi puspè pli sur
tratg. En il sid da sonda fin glin
desdi per gronda part sulegliv.

Main retgav per Motta Naluns 
Las pendicularas Motta Naluns 
Sa han ragiunt radund 8% da
main retgav per 2014/2015. 
Empè da radund 15 miliuns 
francs retgav hai dà anc radund 
13,7 miliuns retgav. Er il gu
dogn è sa reducì da radund 4,4 
milliuns sin anc radund 3,5 mil
liuns. Quai resorta dal rapport 

annual. In motiv per questa si
tuaziun saja la situaziun diffici
la cun pauca naiv al cumenza
ment da l’enviern 2014/2015. 
Cun quai ch’i n’aveva betg navì 
han las pendicularas stuì ennai
ver pistas cumplettamain per 
insumma pudair avrir la stagiun 
cun retard ils 18 da december.

Fatschada sid da la claustra e da la baselgia claustrala da Mustér. MAD

Restauraziun da la baselgia
claustrala a Mustér 

� (cc) Per restaurar la fatscha
da sid da la baselgia claustrala
da son Martin a Mustér ha la re
genza deliberà ina contribuziun
chantunala da circa 390 000
francs. La baselgia claustrala da
son Martin è la part centrala dal
stabiliment claustral baroc a Mu
stér. La fatschada sid, ch’è la fa
tschada principala da la baselgia, è
en in stadi desolat. Ella è caracte
risada spezialmain d’ina restaura
ziun da l’onn 1954. Intervenziuns

staticas da restauraziuns da pli
baud ston vegnir controlladas e re
novadas. Il project prevesa da re
staurar tut la fatschada inclusiv ils
clutgers e da meglierar l’accessi
bladad tras differentas mesiras vi
dals conturns. Pervia da la pericli
taziun vegn il project parzial «Fa
tschada sid» realisà independenta
main da la restauraziun totala da
las ulteriuras parts da la baselgia.
Igl è previs da far la restauraziun
totala a partir da l’onn 2017.

Soglio è la pli bella vischnanca da la Svizra 2015
� (rtr) Il public ha decidì en ina 
votaziun online che la fracziun 
en il sid dal Grischun è il pli bel 
lieu da la Svizra. En tscherna 
eran oriundamain 50 vischnan
cas ch’ina giuria aveva definì, 
spartidas en tut la Svizra, cun 
maximalmain 3000 abitants.
Passa 35000 persunas sajan sa 
participadas a l’elecziun, ha com
munitgà il magazin «l’illustrè» 
che ha organisà la concurrenza 
ensemen cun la gasetta emnila 
«Schweizer Illustrierte».

Las meglras trais vischnancas 
da trais regiuns linguisticas èn fi
nalmain rivadas en il final: Er
lach, Guarda, Werdenberg, Char
mey, Romainmôtier, Yvorne, 
Bosco Gurin, Corippo e Soglio.

Cursa finala tranter
Guarda e Soglio

En ina cursa piz a cup cun la 
vischnanca da Guarda ha Soglio 
finalmain cuntanschì l’emprim 
plaz. Sco che la presidenta com
munala dal Comune di Bregaglia, 

Anna Giacometti, ha ditg a Radio 
Televisiun Rumantscha haja il 
fatg che la Val ha survegnì dacurt 
gia il premi Wakker segir gidà a 
far daventar pli populara la Bre
gaglia ed animà da vuschar per 
Soglio sco pli bella vischnanca da 
la Svizra 2015.

L’organisaziun da la concur
renza vegn ad envidar ils 8 d’oc
tober 2015 ils 115 votants da la 
fracziun da Soglio en la Val Bre
gaglia ad in aperitiv per far viva 
sin la victoria.

